
REPUBLIKA E SHQIPËRISË
MINISTRIA E FINANCAVE
DREJTORIA E APELIMIT TATIMOR

Nr. ____prot.				                                         Tiranë, më___.___.2025

V E N D I M

Drejtoria e Apelimit Tatimor, në zbatim të kreut XIII të Ligjit nr. 9920, datë 19.05.2008 “Për Proçedurat Tatimore në R.SH.”, mori në shqyrtim kërkesën ankimore, që i përket:

KËRKUES:	_______________
OBJEKTI:	Ankim ndaj njoftim vlerësimit __________, nxjerrë nga Drejtoria e Tatimpaguesve të Mëdhenj, ku janë përcaktuar detyrimet si më poshtë:

	Nr.
	Tatimi
	Periudha
	Detyrim
	Gjobë

	1
	TVSH
	2024
	840,493
	184,068

	2
	TVSH
	2025
	108,888
	9,800

	3
	Tatim fitimi
	2024
	934,593
	94,015

	4
	Gjobë dokumentacioni
	2024
	0
	150,000

	Shuma
	2,321,857



Nga shqyrtimi paraprak i ankimit ndaj, konstatojmë se janë plotësuar kërkesat ligjore për marrjen në shqyrtim, të përcaktuara në pikat 1, 2 dhe 3 të nenit 106, neni 107 dhe Udhëzimin e Ministrit të Financave nr. 24, datë 02.09.2008 pika 106 e në vijim, pasi:
· Akti administrativ i ankimuar, është objekt apelimi, sipas pikës 1, neni 106 të Ligjit 9920/2008
· Ankimi është bërë në përputhje me afatin e përcaktuar në nenin 106 të Ligjit nr. 9920, datë 19.05.2008 “Për Procedurat Tatimore në RSH”. 
· Lidhur me kërkesën ligjore të pagimit të detyrimit tatimor, konstatohet se tatimpaguesi ka paguar detyrimin tatimor për tatim fitimin për periudhën 2024, të përcaktuar në njoftim vlerësimin e ankimuar, në datë 11.09.2025 si dhe janë kompensuar detyrimet tatimore për TVSH, për të njoftura në këtë akt administrativ më datë 21.08.2025, referuar sistemit tatimor informatik. 

[bookmark: _Hlk212806579]Bazuar në pikën 2 të nenit 108 të Ligjit nr. 9920, datë 19.05.2008 “Për Procedurat Tatimore në RSH”, me shkresën nr. ____________, Drejtoria e Apelimit Tatimor ka kërkuar nga DTM vënien në dispozicion të kopjes së shkresave __________ , prot. në DTM me ____________________
Me shkresën nr. ____________, protokolluar pranë DAT me ____________, DTM ka dërguar dokumentacionin e kërkuar.

Drejtoria e Apelimit Tatimor, pasi shqyrtoi kërkesën për apelim të subjektit dhe argumentat e parashtruara në të, aktin e kontrollit  mbi bazën e të cilit është nxjerrë njoftim vlerësimi i ankimuar, në respektim të kërkesave të nenit 108 “Kompetencat për Shqyrtimin e Ankimit Tatimor” të Ligjit nr. 9920, datë 19.05.2008 “Për Procedurat Tatimore në R.Sh”, vëren se:

Ndaj tatimpaguesit _________është mbajtur në datën 12.08.2025, raport kontrolli bazuar në autorizimin për kontroll nr. ____________ dhe programit të kontrollit bashkëlidhur.
Shoqëria është kontrolluar  për  periudhat:
Për TVSH: 01/2024 –03/2025
Tatimi mbi Fitimi: 2024
Kontributet për sigurime shoqërore e shëndetësore, TAP e të tjera: 01/2024 –03/2025

Në përfundim të kontrollit është hartuar raporti i kontrollit, ku janë përshkruar shkeljet e konstatuara dhe vlerësimet përkatëse tatimore.

I

Nga analiza e kostos se magazinës dhe çmimeve të shitjeve për disa fatura për artikullin “banana” sipas periudhave që kontrollohen rezultoi se:
Për produktet banane të cilat shiten në tregje dhe duke qënë se qëndrojnë për disa ditë pa u shitur humbasin cilësinë e tyre dhe shiten poshtë kostos së tyre, këto për sasitë si më poshtë:

Viti  2024 (Janar-Dhjetor):
· Sasia e shitur                       3,757-kuti
· Çmimi i shitjes                       926-lekë/kuti
· Kosto magazinë                  1,394-lekë/kuti
· Diferenca e çmimit                 468-lekë/kuti
· Vlera per rivlerësim     1,758,276-lekë

Detyrimet:
· Tvsh                       351,655-lekë
· Gjobë                      77,012-lekë
· Tatim Fitimi           263,741-lekë
· Gjobë                      57,759-lekë
             Shuma                   750,187-lekë.

Viti  2025 (Janar-Mars):
· Sasia e shitur                        1,987-kuti
· Çmimi i shitjes                    1,248-lekë/kuti
· Kosto magazine                   1,522-lekë/kuti
· Diferenca e Çmimit                274-lekë/kuti
· Vlera per rivleresim        544,438-lekë

Detyrimet:
· Tvsh                     108,888-lekë
· Gjobe                       9,800-lekë
                  Shuma           118,688-lekë
 
Gjoba është vendosur bazuar në Ligjin  Nr.  9920 datë19/05/2008 “ Për proçedurat Tatimore ne RSH” i ndryshuar, neni 115 “Plotësim i pasaktë i deklaratës tatimore”, pika 1. Dorëzimi i një deklarate tatimore të pasaktë dënohet me një gjobë të barabartë me 0,06 për qind të shumës së detyrimit të papaguar për çdo ditë, gjatë së cilës pagesa nuk është kryer. Në asnjë rast, gjoba nuk llogaritet për një periudhë më të gjatë se 365 ditë kalendarike.

* * *

Shoqëria ankimon vlerësimin e kryer, duke parashtruar se:
Në Raport kontrollin përfundimtar nuk është konsideruar e saktë dhe në përputhje me ligjin shitja e mallrave (babaneve) nën kosto.
Shoqëria në lidhje me shitjen e bananeve nën kosto ka njoftuar në mënyrë të rregullt organin tatimor përmes shkresave zyrtare. Kjo pasi shoqëria e ka konsideruar si një veprim në përputhje të plotë me ligjin dhe si një veprim i cili do të ulte sadopak efektet financiare negative të shoqërisë. Në lidhje me këto shitje theksojmë se nuk ka qënë një reflektim real i situatës në lidhje me mallrat e treguara prej saj (bananet).
Shoqëria _____________ në lidhje me këtë vlerësim tatimor i referohet Ligjit nr.92/2014 datë 24.07.2014 “Për Tatimin mbi Vlerën e Shtuar”, neni 36 .
Në analizë të nenit 36, theksojmë se dispozita ka përcaktuar qartë se “Vlerë tregu kuptohet shuma e plotë që blerësi , për të përfituar mallrat ....duhet t’i paguaj.
Në rastin në shqyrtim vlera e tregut të bananeve ka qënë pikërisht vlera e plotë e paguar nga blerësi , pasi për produkte të cilat i kishin humbur cilësitë e tyre ushqimore (edhe në pamjë ato ishin babane me njolla ose pika) , blerësi nuk mund të paguante cmimn e njëjtë sikur këto mallra të mos kishin asnjë problem apo mangësi ushqimore. Në cdo rast cmimi ka reflektuar saktësisht pagesën e bërë nga blerësi, në përputhje të plotë me pikën 1 të nenit 36.
Ndërkohë pika 2 e nenit 36  ka përcaktuar qartë se vetëm në rastet kur nuk mund të sigurohen vlera të krahasueshme të mallrave të furnizuara , cmimi i tyre do të vlerësohet  për mallrat, jo më poshtë se kosto e tyre e blerjes. Asnjë verifikim nuk është kryer në lidhje me furnizime të ngjashme , për mallrat (banane ) të cilat mund të kishin të njëjtën cilësi dhe shiten në treg. Zbatimi apriori i pikës 2 të nenit 36 jo vetëm nuk pasqyron qëllimin e ligjvënësit, por tenton të deformojë situatën faktike në treg. Diferenca e çmimit është një diferencë e cila është reale, e argumentuar në çdo rast dhe për më tepër shoqëria ka qënë shumë transparente me të gjitha njoftimet e bëra pranë DTM-së, siç janë cituar edhe në raport kontroll.
Pra vlerësimi me këto detyrime tatimore është i pabazuar në legjistacionin tatimor.

* * *

Drejtoria e Apelimit Tatimor, pasi shqyrtoi pretendimet e tatimpaguesit, raportin e kontrollit, dokumentacionin bashkëlidhur dhe legjislacionin tatimor, vlerëson se:

A
Vlerësimi për TVSH-në

Ligji nr. 9920, datë 19.05.2008 “Për Procedurat Tatimore në RSH”, në nenin 68, pika 4 i jep të drejtën administratës tatimore të kryejë vlerësim tatimor në rastet kur “konstaton se detyrimi tatimor, i dhënë në deklaratën tatimore, është i pasaktë ose tatimpaguesi nuk ka dorëzuar deklaratë tatimore apo nuk ka paguar detyrimin tatimor”.
Pika 5 e këtij neni përcakton se “Administrata tatimore vlerëson detyrimin tatimor të tatimpaguesit, në përputhje me dispozitat e legjislacionit përkatës. Vlerësimi bazohet në:
a) informacionin, që përmban deklarata tatimore e tatimpaguesit;
b) rezultatet e një kontrolli, në përputhje me kreun X të këtij ligji;
c) mënyrat alternative të vlerësimit, të parashikuara në nenin 72 të këtij ligji”.
Bazuar në këto dispozita, administratës tatimore i jepet e drejta e kryerjes së vlerësimit të detyrimit tatimor, i cili bazohet në informacionin që përmban deklarata tatimore e tatimpaguesit, rezultatet e kontrollit apo mënyrat alternative të vlerësimit. 

Në nenin 36 të Ligjit nr. 92/2014 date 24.07.2014 “Për Tatimin mbi Vlerën e Shtuar në Republikën e Shqipërisë”, përcaktohet se: 
“1. Për qëllime të këtij ligji, me termin “vlerë tregu” kuptohet shuma e plotë që blerësi, për të përfituar mallrat apo shërbimet në të njëjtën fazë të tregtimit në të cilën furnizimi kryhet, duhet t’i paguajë në kushtet e konkurrencës së barabartë furnizuesit të mallit ose shërbimit, i cili vepron si i pavarur në kushtet e tregut në territorin e Republikën e Shqipërisë, në të cilin ky furnizim është subjekt i tatimit. 
2. Në qoftë se nuk mund të sigurohen vlera të krahasueshme për furnizimet e mallrave ose shërbimeve, atëherë me termin “vlerë tregu” kuptohen shumat e mëposhtme: 
a) për mallrat, një shumë jo më e vogël se çmimi i blerjes së mallit apo të mallrave të ngjashme ose, në mungesë të çmimit të blerjes, sa vlera e kostos e përcaktuar në kohën e furnizimit”. 
Në nenin 37 të Ligjit 92/2014, përcaktohet se “Për furnizimet e mallrave dhe shërbimeve, përveç atyre të parashikuara nga pika 1 deri në pikën 3, të nenit 38, të këtij ligji, vlera e tatueshme duhet të përfshijë gjithçka që përbën vlerën korresponduese që furnizuesi i mallit ose shërbimit merr ose do të marrë nga blerësi, klienti apo një i tretë, në këmbim të furnizimit, përfshirë edhe subvencionet e lidhura drejtpërdrejt me çmimin e këtyre furnizimeve, përveç TVSH-së”.
Pika 1 e nenit 39 të Ligjit 92/2014, përcakton se:
“Në vlerën e tatueshme përfshihen elementet e mëposhtme:
a) tatimet, taksat, detyrimet, tarifat dhe pagesa të ngjashme, me përjashtim të TVSH-së.
b) shpenzimet dytësore, të tilla si shpenzimet komisionere, të ambalazhimit, të transportit dhe të sigurimit që furnizuesi ia ngarkon blerësit ose klientit.
c) për qëllime të shkronjës “b”, të kësaj pike, konsiderohen gjithashtu si shpenzime dytësore ato të parashikuara në marrëveshje të veçanta.”

Udhëzimi nr. 6, datë 30.01.2015 “Për TVSH-në në RSH”, në nenin 34 përcakton kuptimin e vlerës së tregut për qëllime të përcaktimit të vlerës së tatueshme. Sipas pikës 1 të këtij neni, “Me “vlerë tregu” kuptohet shuma e plotë që blerësi, për të përfituar mallrat apo shërbimet në të njëjtën fazë të tregtimit në të cilën furnizimi kryhet, duhet t’i paguajë në kushtet e konkurrencës së barabartë furnizuesit të mallit ose shërbimit, i cili vepron si i pavarur në kushtet e tregut në territorin e Shqipërisë, në të cilin ky furnizim është subjekt i tatimit”.

Dispozitat e mësipërme përcaktojnë rregullat për vlerën e tatueshme për furnizimet e kryera, ku koncepti i “vlerës së tatueshme” është i lidhur ngushtësisht me konceptin e “vlerës së tregut”. Pra, çmimi i shitjes merr në konsideratë çmimin e blerjes së mallrave të shitur dhe të gjithë elementët e tjerë që përbëjnë vlerën e tatueshme. 

Nga krahasimi i çmimeve të shitjes së tatimpaguesit me koston e mallrave është konstatuar se në disa furnizime, shoqëria ka shitur produktin “banane” me çmim më të ulët se kosto e produktit në momentin e furnizimit. 
Në përcaktimin e kostos nga administrata tatimore është marrë për bazë kontabiliteti i shoqërisë, pra kosto e mallit në momentin e furnizimit, sipas deklarimeve të shoqërisë.  Kjo kosto është krahasuar me çmimet e shitjes, sipas faturave tatimore të lëshuara nga tatimpaguesi, nga ku ka rezultuar se çmimet e shitjes së zbatuara nga shoqëria janë nën vlerën e përcaktuar në dispozitat e mësipërme. Në këto kushte, administrata tatimore ka kryer vlerësim tatimor bazuar në nenin 68 të Ligjit nr. 9920, datë 19.05.2008 “Për Procedurat Tatimore në RSH”, i ndryshuar.

Ndaj tatimpaguesit është zbatuar gjithashtu dënimi në masën 50 % të TVSH-së së munguar, bazuar në pikën 1 të nenit 128 të Ligjit 9920/2008, ku përcaktohet se “Tatimpaguesi, që lëshon faturë tatimore të pasaktë e që rezulton me ulje të detyrimit apo rritje të shumës për t’u rimbursuar, dënohet me gjobë të barabartë me 50 për qind të shumës së efektit në ulje të detyrimit tatimor, përveç detyrimeve tatimore dhe interesave të llogaritura në përputhje me dispozitat e këtij ligji dhe të ligjeve specifike tatimore”.

Në lidhje me pretendimin e shoqërisë se për shitjen nën kosto ka njoftuar organin tatimor, DAT bën me dije se në Ligjin 29/2023 “Për Tatimin mbi të Ardhurat” dhe në Udhëzimin nr. 26, datë 08.09.2023 “Për Tatimin mbi të Ardhruat”, nuk janë parashikuar procedura njoftimi për shitjen e mallrave nën koston e mallit dhe rrjedhimisht ky njoftim nuk merret në konsideratë. 

Ndërsa Ligji 92/2014 “Për TVSH në RSH”, në nenin 79, pika 2 përcakton se “Si përjashtim nga dispozita e pikës 1, të këtij neni, rregullimi i zbritjes së TVSH-së nuk kryhet në rastin e transaksioneve të papaguara tërësisht apo pjesërisht ose në raste shkatërrimi, humbjeje apo vjedhjeje të pasurisë, të provuara apo të konfirmuara sipas procedurave përkatëse ligjore, si edhe në rastin e mallrave të rezervuara për qëllime dhuratash me vlerë të vogël ose për t’u përdorur si mostra apo kampione, sipas përcaktimit të pikës 3, të nenit 9, të këtij ligji”.
Udhëzimi nr. 6, datë 30.01.2015 “Për TVSH në RSH”, në nenin 58 përcakton rregullat dhe procedurat për nxjerrjen jashtë përdorimit të mallrave, në nenin 59 përcakton procedurat për rastet e vjedhjeve apo humbjeve të pasurisë, ndërsa në nenin 60 përcakton trajtimin fiskal për firot apo humbjet gjatë procesit të prodhimit, magazinimit apo transportit. 
Pra, dhe në këto akte nuk janë parashikuar procedura njoftimi për shitjen e mallrave nën koston e mallit dhe rrjedhimisht ky njoftim nuk merret në konsideratë.

Sa më sipër, DAT e konsideron të drejtë vlerësimin e kryer nga administrata tatimore për TVSH-në dhe dënimet përkatëse. 

B
Vlerësimi për Tatimin mbi Fitimin

Në vijim të arsyetimit të mësipërm, DAT thekson se neni 80 i Ligjit nr. 9920, datë 19.05.2008 “Për Procedurat Tatimore në RSH”, në pikat 1, 2 dhe 3 përcakton se:
1. Administrata tatimore kontrollon deklaratat tatimore, llogaritë, librat dhe regjistrimet tatimore të tatimpaguesit, përfshirë të gjithë dokumentacionin, që ka të bëjë me të ardhurat, shpenzimet, aktivet dhe pasivet dhe marrëdhëniet financiare me palë të treta.
2. Kontrolli i tatimpaguesit bazohet në deklaratat e dhëna nga tatimpaguesi, si dhe në librat, regjistrimet e informacionin e dhënë nga palët e treta ose në përputhje me mënyrat alternative të vlerësimit, parashikuar në nenin 72 të këtij ligji.
3. Administrata tatimore kontrollon saktësinë e të gjitha dokumenteve, që kanë të bëjnë me statusin ligjor, rezidencën, veprimtarinë ekonomike, pagesat dhe detyrimet tatimore, si dhe çdo dokument tjetër me rëndësi për përcaktimin e detyrimit tatimor”.

Në vijim të dispozitave ku përcaktohet e drejta e kontrollit, Ligji 9920/2008, në nenin 68, pika 4 i jep të drejtën administratës tatimore të kryejë vlerësim tatimor në rastet kur “konstaton se detyrimi tatimor, i dhënë në deklaratën tatimore, është i pasaktë ose tatimpaguesi nuk ka dorëzuar deklaratë tatimore apo nuk ka paguar detyrimin tatimor”.
Pika 5 e këtij neni përcakton se “Administrata tatimore vlerëson detyrimin tatimor të tatimpaguesit, në përputhje me dispozitat e legjislacionit përkatës. Vlerësimi bazohet në:
a) informacionin, që përmban deklarata tatimore e tatimpaguesit;
b) rezultatet e një kontrolli, në përputhje me kreun X të këtij ligji;
c) mënyrat alternative të vlerësimit, të parashikuara në nenin 72 të këtij ligji”.

Ligji 29/2023 “Për Tatimin mbi të Ardhurat”, në nenin 43 përcakton se:
“1. Fitimi i tatueshëm përfshin çdo të ardhur të realizuar nga një person, subjekt i këtij kreu, gjatë vitit  tatimor, duke zbritur shpenzimet e zbritshme. 
2. Fitimi i tatueshëm dhe shpenzimet e zbritshme përcaktohen në bazë të pasqyrave financiare, të cilat  përgatiten në përputhje me legjislacionin në fuqi për kontabilitetin dhe pasqyrat financiare, me dispozitat  e këtij ligji, si dhe me aktet nënligjore në zbatim të tij”.

Të ardhurat e tatueshme që duhet të deklarohen nga shoqëria nuk përfshijnë vetëm të ardhurat e realizuara, por dhe të ardhurat e vlerësuara nga administrata tatimore, pasi vlerësimi për TVSH-në, i shtrin efektet dhe për tatimin mbi të ardhurat. 

Sa më sipër, Drejtoria e Apelimit Tatimor rrëzon  ankimin e shoqërisë dhe e konsideron të drejtë vlerësimin tatimor në lidhje me detyrimin për tatimin mbi fitimin dhe gjobat përkatëse.

II

Nga verifikimi i blerjeve të investimeve nga importi me tvsh 20%  rezultoi se shoqëria ka kredituar Tvsh-në për blerjen e autoveturave si më poshtë:
· Fatura nr _____  shitësi _________  lloji i mjetit veturë __________, viti 2015 vlera e tatueshme 1,222,095 lekë  tvsh 244,419 lekë
· Fatura nr _________  shitësi _______ , lloji i mjetit veturë ________, viti 2016- vlera e tatueshme 1,222,095 lekë  tvsh 244,419 lekë

Për sa sipër bazuar në Ligjin 92/2014 “Për Tatimin mbi Vlerën e Shtuar”, i ndryshuar, neni 74,  Kufizimet e së drejtës së zbritjes
Pika 1. Përjashtohen nga e drejta e zbritjes së TVSH-së shpenzimet për blerjen, importin e mallrave,    shpenzimet për shërbimet si më poshtë:  
Nënpika  c) shpenzimet për autovetura dhe shërbimet në lidhje me to, përveç rasteve kur:
qëllimi i veprimtarisë ekonomike është blerja e autoveturave vetëm me qëllim për t’i shitur ato; 
ii) përdorimi i autoveturave është i vetmi qëllim i veprimtarisë ekonomike (dhënia me qira, shërbimi i taksive, ambulancave dhe veprimtari të ngjashme të kësaj natyre), 
Shoqërisë nuk i njihet kreditimi i Tvsh-së për këto blerje dhe i llogariten detyrimet dhe penalitetet si më poshtë:
· Tvsh                        488,838 lekë
· Gjobë                      107,056 lekë
            Shuma                     595,894 lekë

Gjoba është vendosur bazuar në Ligjin  Nr. 9920 date 19/05/2008 “Për Procedurat Tatimore në RSH” i ndryshuar, neni 115 “Plotësim i pasaktë i deklaratës tatimore”, pika 1. Dorëzimi i një deklarate tatimore të pasaktë dënohet me një gjobë të barabartë me 0,06 për qind të shumës së detyrimit të papaguar për çdo ditë, gjatë së cilës pagesa nuk është kryer. Në asnjë rast, gjoba nuk llogaritet për një periudhë më të gjatë se 365 ditë kalendarike.

* * *

Shoqëria ankimon vlerësimin e kryer, duke parashtruar se:
Në raport kontroll është refuzuar njohja e së drejtës së kteditimit të TVSH në lidhje me blerjen e autoveturës në shumën 488,388 lekë e për rrjedhojë është vendosur dhe gjoba në shumën 107,056 lekë.
Shoqëria e kundërshton këtë vlerësim tatimor dhe e konsideron të gabuar atë. Kjo pasi qëllimi i përdorimit të autoveturës ka qënë plotësisht në shëbim të aktivitetit tregtar të shoqërisë. Nisur nga specifikat e tregtimit të produkteve të shoqërisë (banane apo mallra të tjerë ushqimorë), ka shumë raste kur transporti i tyre në pika të vogla të shitjes me pakicë realizohet me autoveturë. Gjithashtu thuajse në mënyrë të vazhdueshme menaxheriale të shitjes ju duhet të verifikojnë procesin e shitjes dhe marketingut të bananave në pika të ndryshme të shitjes së tij (markete, supermakete dhe biznese te vogla), dhe lëvizja nëpër këto pika nuk mund të bëhet me kamion apo furgon, por bëhet pikërisht me autoveturë, kjo edhe për të minimizuar kostot e karburatit apo për lehtësi apo efektivitet lëvizje.
Pra vlerësimi tatimor në lidhje me këto detyrime është i gabuar.

* * *

Drejtoria e Apelimit Tatimor, pasi shqyrtoi dokumentacionin bashkëlidhur kërkesës ankimore dhe dispozitat ligjore, ku përcaktohet e drejta e zbritjes së TVSH-së për furnizimet e marra vlerëson se:

Ligji nr. 92/2014 “Për TVSH-në në RSH”, në nenin 69, pika 1 ka përcaktuar të drejtën e zbritjes së TVSH-së për furnizimet e marra, ku citojmë:
“1. Personi i tatueshëm gëzon të drejtën që të zbresë nga TVSH-ja e llogaritur për transaksionet e tatueshme shumat e mëposhtme të TVSH-së, në masën që furnizimet e mallrave dhe shërbimeve të marra përdoren nga personi i tatueshëm në funksion të këtyre transaksioneve të tatueshme:
a) TVSH-në e paguar apo për t’u paguar në Republikën e Shqipërisë për furnizimet e mallrave dhe shërbimeve që i janë furnizuar ose do t’i furnizohen këtij nga ana e një tjetër personi të tatueshëm;
b) TVSH-në për t’u paguar për veprimet e përngjashme me shitjet e mallrave dhe me kryerjen e shërbimeve, në përputhje me shkronjat “c” dhe “ç”, të pikës 2, të nenit 9, dhe të shkronjës “c”, të pikës 2, të nenit 12, të këtij ligji.
c) TVSH-në e paguar për mallrat e importuara në Shqipëri”.

Ndërsa në nenin 74 “Kufizimet e së drejtës së zbritjes” është përcaktuar kufizimi i së drejtës së tatimpaguesit për të zbritur TVSH-në e paguar për disa furnizime të marra, ku në gërmën (c) është përcaktuar shprehimisht kufizimi i të drejtës së zbritjes së TVSH-së për shpenzimet për autovetura, ku citojmë:
“1. Përjashtohen nga e drejta e zbritjes së TVSH-së shpenzimet për blerjen, importin e mallrave, shpenzimet për shërbimet si më poshtë:
c) shpenzimet për autovetura dhe shërbimet në lidhje me to, përveç rasteve kur:
i) qëllimi i veprimtarisë ekonomike është blerja e autoveturave vetëm me qëllim për t’i
shitur ato;
ii) përdorimi i autoveturave është i vetmi qëllim i veprimtarisë ekonomike (dhënia me qira, shërbimi i taksive, ambulancave dhe veprimtari të ngjashme të kësaj natyre)”.

Në vijim të këtij kufizimi, Udhëzimi nr. 6, datë 30.01.2015 “Për Tatimin mbi Vlerën e Shtuar në Republikën e Shqipërisë”, në nenin 56 përcakton se:
Ushtrimi i të drejtës së zbritjes së TVSH-së për shpenzimet e përballuara nga një person i tatueshëm varet nga respektimi i njëkohshëm i kushteve që rrjedhin nga dispozitat e ligjit, sipas të cilave furnizimet/shpenzimet duhet:
a) të përdoren për nevojat e një furnizimi të kryer kundrejt pagesës me të drejtë zbritje, dhe të mos përfshihen shprehimisht në furnizimet specifike për të cilat kufizohet të drejta e zbritjes sipas nenit 74 të ligjit”.

Referuar dispozitave të mësipërme, tatimpaguesit nuk i lind e drejta e zbritjes së TVSH-së për shpenzimet e bëra për autovetura. Rastet përjashtimore, kur tatimpaguesi gëzon të drejtën e zbritjes janë përcaktuar në mënyrë shteruese, ku përfshihet rishitja e autoveturave dhe dhënia me qira e autoveturave, shërbimi i taksive si dhe ambulancat. 
Në rastin konkret, shoqëria nuk ndodhet në ndonjë nga kushtet e mësipërme për të përfituar të drejtën e zbritjes së TVSH-së pasi shoqëria nuk ka aktivitet rishitjen e autoveturave, dhënien me qira të tyre, shërbim taksi apo ambulancë.

Sa më sipër, duke qënë se automjeti i blerë nga shoqëria është autoveturë, ajo nuk ka të drejtën e zbritjes së TVSH-së për këtë furnizim të marrë, pasi shpenzimet për blerjen e autoveturave janë të përjashtuara nga e drejta e zbritjes së TVSH-së, referuar nenit 74, pika 1, gërma (c) të Ligjit 92/2014.

Në përfundim, Drejtoria e Apelimit Tatimor rrëzon ankimin e shoqërisë dhe e konsideron të drejtë vlerësimin e kryer për mosnjohjen e zbritjes së TVSH-së për blerjen e autoveturës dhe dënimin sipas pikës 1 të nenit 115 të Ligjit nr. 9920, datë 19.05.2008 “Për Procedurat Tatimore në RSH”.
[bookmark: _Hlk216691688]


III

Nga verifikimi i llogarive të  huamarrjeve dhe huadhënieve rezultoi se shoqëria ka marrë kredi nga banka dhe ka dhënë hua pa interesa si më poshtë:
   - Huamarrje           255,794,789-lekë
   - Dhenie borxhi       71,133,160-lekë
 
Në % (huadhënie me huamarrje)      28%.
Shoqërisë nuk i njihen  28%  e interesave të kredisë ose   4,472,245 lekë  dhe i lindin detyrimet si me poshtë:
· Tatim Fitimi                         670,852 lekë
· Gjobë                                      36,256 lekë
            Shuma                                  707,078 lekë     

Gjoba është vendosur bazuar në Ligjin Nr. 9920 datë 19/05/2008 “Për Procedurat Tatimore në RSH” i ndryshuar, neni 115 “Plotësim i pasaktë i deklaratës tatimore”, pika 1. Dorëzimi i një deklarate tatimore të pasaktë dënohet me një gjobë të barabartë me 0,06 për qind të shumës së detyrimit të papaguar për çdo ditë, gjatë së cilës pagesa nuk është kryer. Në asnjë rast, gjoba nuk llogaritet për një periudhë më të gjatë se 365 ditë kalendarike.

* * *

Shoqëria ankimon vlerësimin e kryer, duke parashtruar se:

Në raportin ekontrollit përfundimtar janë analizuar kreditë e marra dhe huatë që shoqëria ka dhënë pa interes dhe në përfundim të kësaj analize shoqërisë nuk i janë njohur si të zbritshme interesat e kredisë. Në lidhje më këtë vlerësim , ka rezultuar një detyrim tatimor për tatimin mbi fitimin në shumën 670,852 lekë  dhe gjoba përkatëse në shumën 36,256 lekë. 
Shoqëria e kundërshton kët vlerësim tatimor duke paraqitur argumentat e saj si më poshtë:
Në shumën totale të huasë të dhëna nga shoqëria prej 71,133,16 lekë është përfshirë edhe shuma 62,070,060 lekë, ku kjo e fundit bazohet në Kontratën noteriale nr.Rep. ______ (bashkangjitur ankimit). Kjo kontratë borxhi është pjesë e shitjes së një pasurie të paluajtshme dhe ka shërbyer si garanci për realizimin e shitjes së pasurisë së paluajtshme. Kjo pasi pronari i kësaj pasurie të paluajtshme është pajiur me ATP (akt i marrjes së tokës në pronësi) dhe në këtë mënyrë nuk mund të realizojë procesin e shitjes  deri në momentin e marrjes së certifikatës së pronësisë. Pra konstaohet lehtë se qëllimi i kalimit të kësaj shume te pronari i pasurisë së paluajtshme është vetëm realizimi i procesit të shitjes së kësaj pasurie, ku blerësi është shoqëria ______ dhe nuk është aspak në qëllimin e këtij trasaksioni dhënia e një huaje pa interes. Ligji Nr.29/2023 “Për Tatimin mbi të Ardhurat”, i ndryshuar, ka përcaktruar së “Shpenzimet e zbritshme janë të gjitha shpenzimet e kryera nga një person që i nënshtrohet këtij ligji gjatë vitit tatimor , në masën që këto shpenzime për blerje mallrash  apo shërbimesh kryhen realisht për qëllim të realizimit të fitimit dhe në interes të biznesit që janë të dokumentuara nga tatimpaguesi dhe që nuk janë objekt i ndonjë kufizimi të përcaktuar me këtë ligj.”Shoqëria në lidhje me shumën 62,070,060 lekë e ka provuar që qëllimi i trasaksionit ka qënë blerja e pasurisë së paluajtshme.
Duke ju referuar faktit të provuar tashmë se në vlerën 71,133,16 lekë është përfshirë gabimisht edhe vlera 62,070,060 lekë, vetëm për diferencën 9,063,100 lekë duhej të llogariteshin detyrimet tatimore. Në lidhje me këtë vlerësim tatimor shoqëria kërkon shfuqizimin e tatim fitimit në shumën 586,996 lekë dhe gjobën përkatëse 31,724 lekë, pasi vlerësimi është i gabuar dhe i pambështetur në legjistacionin tatimor.

* * *

Drejtoria e Apelimit Tatimor, pasi shqyrtoi pretendimet e tatimpaguesit, raportin e kontrollit, dokumentacionin bashkëlidhur dhe legjislacionin tatimor, vlerëson se:

Ligji 29/2023 “Për Tatimin mbi të Ardhurat”, në nenin 43 përcakton se:
“1. Fitimi i tatueshëm përfshin çdo të ardhur të realizuar nga një person, subjekt i këtij kreu, gjatë vitit  tatimor, duke zbritur shpenzimet e zbritshme. 
2. Fitimi i tatueshëm dhe shpenzimet e zbritshme përcaktohen në bazë të pasqyrave financiare, të cilat  përgatiten në përputhje me legjislacionin në fuqi për kontabilitetin dhe pasqyrat financiare, me dispozitat  e këtij ligji, si dhe me aktet nënligjore në zbatim të tij”.
Në nenin 48 përcaktohet se “Shpenzimet e zbritshme janë të gjitha shpenzimet e kryera nga një person që i nënshtrohet këtij ligji gjatë vitit tatimor, në masën që këto shpenzime për blerje mallrash apo shërbimesh kryhen realisht për qëllim të realizimit të fitimit dhe në interes të biznesit, që janë të dokumentuara nga tatimpaguesi dhe që nuk janë objekt i ndonjë kufizimi të përcaktuar me këtë ligj. Ministri përgjegjës për financat përcakton me udhëzim mënyrën e zbatimit të këtij neni”.

Udhëzimi nr. 26, datë 08.09.2023 “Për Tatimin mbi të Ardhurat”, në pikën 48.1 përcakton se:
“48.1 Për qëllime të llogaritjes së tatimit mbi fitimin korporativ, shpenzimet e biznesit, konsiderohen të zbritshme nga të ardhurat, nëse plotësojnë kushtet e mëposhtme:
a) Nuk janë subjekt i kufizimeve të parashikuara në nenin 50 të këtij ligji;
b) Janë shpenzime reale të kryera në interes të drejtpërdrejtë të veprimtarisë ekonomike;
c) Janë shpenzime të lidhura me drejtimin e nevojshëm dhe normal të veprimtarisë së tatimpaguesit;
d) Janë shpenzime të kryera me qëllim realizimin dhe garantimin e fitimit, ruajtjen e aktiveve dhe kapitalit si burim për gjenerimin e të ardhurave, apo shpenzime për të siguruar në kohën e duhur riformimin apo zëvendësimin e kapitalit, si shpenzimet e amortizimit;
e) Të jenë përballuar apo që do të përballohen nga aktivet e tatimpaguesit;
f) Të jenë pasqyruar në kontabilitetin e tatimpaguesit me përjashtim të rasteve kur parashikohet ndryshe si p.sh. amortizimi i llogaritur sipas nenit 51, interesi që do të mbartet si rrjedhojë e kalimit të limitit të EBITDA apo dhe shpenzimet për shërbime teknike që nuk janë paguar.
g) Të provohen nga tatimpaguesit me dokumentacionin e nevojshëm ligjor”

Referuar këtyre dispozitave, një ndër kushtet kryesore që shpenzimi të njihet si i zbritshëm është që të jetë kryer në interes të drejtpërdrejtë të veprimtarisë ekonomike nga e cila realizohen të ardhurat e tatimpaguesit. Në rastin konkret, është konstatuar se shoqëria paguan interesa për kreditë e marra, ndërkohë që ka dhënë hua ndaj palëve të treta pa interes. Në këto kushte, shpenzimi i interesit i paguar nga shoqëria nuk i shërben aktivitetit të saj nga i cili realizohen të ardhurat, për raportin që huatë e dhëna pa interes zënë në vlerën totale të kredive për të cilat paguhet interesi.  
Interesi i kredive të marra njihet si shpenzim i zbritshëm pikërisht për faktin se kredia mbi të cilën aplikohet interesi i shërben aktivitetit të tatueshëm të shoqërisë. Por, nëse shoqëria ka dhënë hua pa interes, ndërkohë që paguan interes për kreditë e marra, këto interesa duhet të trajtohen si shpenzime të panjohura, në raportin që huatë pa interes zënë mbi kredinë që paguhet interesi. Këto kredi, për të cilat paguhet interes, vlerësohet se nuk i shërbejnë veprimtarisë ekonomike nga e cila realizohen të ardhurat, pasi janë përdorur për huadhënien pa interes, nga e cila shoqëria nuk realizon të ardhura. Për këtë shkak, interesat e paguar që i përkasin vlerës së huasë së dhënë pa interes, nuk njihen si shpenzime të zbritshme. 

Pretendimet e shoqërisë nuk merren në konsideratë, pasi kontrata nr. rep. ______mban titullin “Kontratë huaje e zakonshme (Kontratë huaje me garanci hipotekore)” dhe objekti sipas nenit 3 të saj është dhënia hua në favor të palës huamarrëse pa interes.

Për më tepër, DAT sjell në vëmendje se në nenin 30 të Ligjit 29/2023 përcaktohen rregullat e kufizimit të interesit, ku në pikën 3 përcaktohet se “Për qëllimet e këtij neni, "interesi i tepërt" nënkupton shumën me të cilën interesi i zbritshëm i një entiteti tejkalon të ardhurat e tatueshme nga interesi dhe të ardhurat e tjera të tatueshme ekonomikisht ekuivalente që merr entiteti”.
Në këtë dispozitë, është përcaktuar se interesi i tepërt, i cili nënkupton vlerën e interesit të paguar në huamarrje, që kalon vlerën e interesit të dhënë në huadhënie, nuk njihet si shpenzim i zbritshëm.

Sa më sipër, DAT e konsideron të drejtë vlerësimin e kryer dhe rrëzon ankimin e shoqërisë për detyrimin për tatim fitimin dhe dënimet përkatëse.


IV

Në Raport Kontrollin përfundimtar shoqëria është penalizuar me gjoba për mosmbajtje të kontabilitetit në shumën totale 150,000 lekë, përkatësisht:




A
Shoqëria ka bërë përshtatjen e një magazine në ambjentet e brendshme të saj në _____, Tiranë nga magazinë mallrash ushqimore në magazinë frigoriferike, për të cilën ka bërë marrëveshje me shoqërinë _________ e specializuar për ndërtim magazina dhe dhoma frigoriferike, e cila ka bërë edhe furnizimin edhe vendosjen e materialeve përshtatëse panelet sandëich dhe paisje të tjera.
Të gjitha shtesat në investime shoqëria i ka pasqyruar në aktiv të bilancit në zërin “Ndërtime në Proces”.
Shoqëria nuk ka deklaruar situacionet e punimeve si vetëfurnizim edhe në blerje edhe në shitje, por pa ndikim në rezultatin e Tvsh-së apo të Fitimit.
Për sa sipër në mbështetje të Ligjit me nr.9920 datë 19/05/2008 “ Për Procedurat Tatimore në RSH” i ndryshuar, neni 118 “Mosmbajtja e saktë e librave, regjistrave dhe dokumentacionit”,  Tatimpaguesi, që nuk arrin të mbajë regjistrat dhe dokumentacionin tatimor, të kërkuar sipas këtij ligji, detyrohet të paguajë një gjobë me 10 000 lekë, për çdo shkelje, në rastet kur është klasifikuar si biznes i vogël, dhe me 50 000 lekë për çdo shkelje, në rastet kur është klasifikuar si lloj tjetër biznesi. Shoqeria detyrohet të paguajë gjobë për 50,000 lekë.

B
Shoqëria ka bërë përshtatjen e një magazinë në ambjentet e brendshme të saj në _______, Tiranë nga magazine mallrash ushqimore në magazinë frigoriferike, për të cilën ka bërë marrëveshje me shoqërinë ___________ e specializuar për ndërtim magazina dhe dhoma frigoriferike, e cila ka bërë edhe furnizimin edhe vendosjen e materialeve përshtatëse panelet sandëich dhe paisje të tjera. 
Vlera e këtij investimi deri më datë 31.03.2025 është 38,726,596 lekë nga të cilat 17,658776 lekë janë kryer në vitin 2024 dhe 21,067,820 lekë janë kryer në vitin 2025.
Shoqëria nuk ka deklaruar situacionet e punimeve si vetfurnizim edhe në blerje edhe në shitje, por pa ndikim në rezultatin e Tvsh-së apo të Fitimit.
Për sa sipër në mbështetje të Ligjit me nr.9920 datë 19/05/2008 “Për procedurat Tatimore në RSH” i ndryshuar, neni 118 “Mosmbajtja e saktë e librave, regjistrave dhe dokumentacionit”  Tatimpaguesi, që nuk arrin të mbajë regjistrat dhe dokumentacionin tatimor, të kërkuar sipas këtij ligji, detyrohet të paguajë një gjobë me 10 000 lekë, për çdo shkelje, në rastet kur është klasifikuar si biznes i vogël, dhe me 50 000 lekë për çdo shkelje, në rastet kur është klasifikuar si lloj tjetër biznesi. Shoqeria detyrohet te paguaje gjobe për 50,000 lekë.

C
Nga analiza e të ardhurave nga Autofaturimet, Bilanci i vitit 2024, në shumën 74,777,246-leke të deklaruara nga shoqëria, të ardhurat nga autofaturimet kanë të bëjnë kryesisht me shërbime portuale në porte detare të ndryshme. Gabimisht shoqëria ka deklaruar në të ardhura dhe shpenzime autofaturimet por pa ndikim në rezultat.
Për sa sipër në mbështetje të Ligjit 9920 /2008, i ndryshuar, neni 118 “Mosmbajtja e saktë e librave, regjistrave dhe dokumentacionit”,  Tatimpaguesi, që nuk arrin të mbajë regjistrat dhe dokumentacionin tatimor, të kërkuar sipas këtij ligji, detyrohet të paguajë një gjobë me 10 000 lekë, për çdo shkelje, në rastet kur është klasifikuar si biznes i vogël, dhe me 50 000 lekë për çdo shkelje, në rastet kur është klasifikuar si lloj tjetër biznesi. Shoqëria detyrohet të paguajë gjobë për 50,000 lekë.

* * *

Shoqëria ankimon vlerësimin e kryer, duke parashtruar se:
Në raport kontrolli janë përfshirë edhe gjobat për mosmbajtje dokumentacioni në shumën 150,000 lekë. Shoqëria i kundërshtron këto gjoba dhe kërkon shfuqizimin e tyre pasi në të gjitha rastet e konstatuara shoqëria ka vepruar në përputhje të plotë me legjistacionin tatimor.

* * *
Drejtoria e Apelimit Tatimor, pas shqyrtimit të pretendimeve të shoqërisë dhe të dhënave në raportin e kontrollit, vlerëson se:

Në Ligjin nr. 9920, datë 19.05.2008 “Për Procedurat Tatimore në RSH”, neni 118, përcaktohet se “Tatimpaguesi, që nuk arrin të mbajë regjistrat dhe dokumentacionin tatimor, të kërkuar sipas këtij ligji, detyrohet të paguajë një gjobë me 10 000 lekë, për çdo shkelje, në rastet kur është klasifikuar si biznes i vogël, dhe me 50 000 lekë për çdo shkelje, në rastet kur është klasifikuar si lloj tjetër biznesi”. 

Ndërsa në Udhëzimin nr.24, datë 02.09.2008 “Për Proçedurat Tatimore në RSH”, paragrafi 118, përcaktohet se “Tatimpaguesi, që nuk arrin të mbajë regjistrat dhe dokumentacionin tatimor, të kërkuar sipas këtij ligji, detyrohet të paguajë një gjobë me 10 000 lekë, për çdo shkelje, në rastet kur është klasifikuar si biznes i vogël, dhe me 50 000 lekë për çdo shkelje, në rastet kur është klasifikuar si lloj tjetër biznesi.Kjo gjobe aplikohet për mosmbajtjen e librave, regjistrave apo dokumentacionit tatimor. Gabime jo materiale, qe nuk cenojnë ne thelb përmbajtjen e dokumentacionit dhe nuk kane efekt ne llogaritjen e sakte te detyrimeve tatimore, nuk dënohen me gjobën e mësipërme. Por, penaliteti do te aplikohet kur gabime te tilla jo materiale janë te shumta, te përsëritura dhe tatimpaguesi nuk merr masa për ndreqjen e tyre”.

Pra, përjashtimi në paragrafin e sipërcituar është vetëm në rastet kur këto gabime janë jomateriale, nuk cënojnë në thelb përmbajtjen e dokumentacionit dhe nuk kanë efekt në llogaritjen e detyrimeve tatimore. 

Pretendimet e shoqërisë nuk merren në konsideratë, pasi në Udhëzimin nr. 6, datë 30.01.2015 “Për TVSH në RSH”, në nenin 20, pika 5 përcakton se “Kur një person i tatueshëm njëkohësisht ndërtues edhe investitor ndërton një objekt për t’u shfrytëzuar nga vetë ai për kryerjen e një veprimtarie të tatueshme (jo të përjashtuar) që do të kryejë pasi të përfundojë investimi. Për shembull ndërtohet një hotel. Personi i tatueshëm ndërtues për kryerjen e punimeve blen materiale, mallra, shërbime etj., të nevojshme për kryerjen e punimeve. Këto blerje regjistrohen në librin e blerjes si blerje me TVSH të zbritshme për sa i shërbejnë punimeve të ndërtimit për të cilat paguhet TVSH. Çdo muaj për punimet e kryera harton situacionet përkatëse së bashku me faturën ku llogarit TVSH-në. Personi i tatueshëm ndërtues i cili në këtë rast është vetë edhe investitor i objektit, në faturën e lëshuar për çdo situacion do të paraqitet si shitës dhe blerës në të njëjtën kohë. Personi i tatueshëm ndërtues do të situacionojë dhe faturojë punimet që i përkasin objektit që do të shfrytëzohet nga vetë shoqëria për veprimtari të tatueshme. Këto fatura përkatësisht regjistrohen si vetëfurnizim, në librin e shitjes si shitje me TVSH 20 % dhe në librin e blerjes si blerje me TVSH të zbritshme. Është e rëndësishme që të jetë e verifikueshme në çdo rast që kemi të bëjmë me ndërtimin e një hoteli, nga shfrytëzimi i të cilit do të lindin pagesa të TVSH-së”.
Sipas kësaj dispozite, tatimpaguesi ka patur detyrimin për të lëshuar faturën për vetëfurnizimin, bazuar në situacionet mujore të punimeve, duke qënë se personi që ka kryer furnizimin e këtyre punimeve është person i paregjistruar në Republikën e Shqipërisë. 
Gjithashtu, DAT thekson se autongarkesat nuk janë pjesë e të ardhurave dhe shpenzimeve, ndërkohë që tatimpaguesi i ka regjistruar gabimisht në pasqyrat financiare si të ardhura dhe shpenzime.

Sa më sipër DAT vlerëson të drejtë penalizimin me gjobë në shumën 150,000 lekë për mosmbajtje dokumentacioni , bazuar në nenin 118 të Ligjit 9920/2008.

Sa më sipër, Drejtoria e Apelimit Tatimor, në zbatim të nenit 108, pika 3 gërma (a), të Ligjit Nr. 9920 datë 19.05.2008, “Për Procedurat Tatimore në R.SH” dhe pikës 108.3.3 gërma  (b), të Udhëzimit nr. 24 datë 02.09.2008, i nxjerrë në zbatim të këtij ligji,

  V E N D O S I :

· Lënie në fuqi të aktit administrativ, ___________, nxjerrë nga Drejtoria e Tatimpaguesve të Mëdhenj, ku janë përcaktuar detyrimet si më poshtë:
	Nr.
	Tatimi
	Periudha
	Detyrim
	Gjobë

	1
	TVSH
	2024
	840,493
	184,068

	2
	TVSH
	2025
	108,888
	9,800

	3
	Tatim fitimi
	2024
	934,593
	94,015

	4
	Gjobë dokumentacioni
	2024
	0
	150,000

	Shuma
	2,321,857



Në zbatim të pikës  2  të nenit 109 të Ligjit nr. 9920 datë 19.05.2008, “Për Procedurat Tatimore në R.Sh”, tatimpaguesi mund t’a kundërshtojë vendimin e drejtorisë së apelimit tatimor në gjykatë, brenda 30 ditëve kalendarike nga data e marrjes dijeni për këtë vendim.
     DREJTOR I APELIMIT TATIMOR

